
Paglutas ng 
mga Pagtatalo 
sa Espesyal  
na Edukasyon 
sa Pagitan ng 
mga Magulang 
at mga Distrito 
ng Paaralan

Mga Katanungan?  
Makipag-ugnayan sa Opisina ng mga  
Pagdinig na Pampangasiwaan  
Dibisyon ng Espesyal na Edukasyon
Kung may mga katanungan kayo tungkol sa aming maka-
tarungang paraan ng pagdinig o sistema ng pamamagitan, 
tawagan po lamang kami sa (916) 263-0880. Ang aming 
mga tauhan ay sasagot sa anumang mga katanungan  
ng isang magulang o distrito tungkol sa pamamaraan.  
Maaari rin ninyong bisitahin ang aming komprehensibong  
website na may mga sagot sa mga madalas itanong sa  
http://www.oah.dgs.ca.gov.

Maaari ring kayong magpadala sa amin ng fax sa  
(916) 376-6319.

Ang aming linya para sa pagkansela/pakikipag-ayos  
pagkatapos ng mga pangkaraniwang oras ay  
(916) 274-6035.

Misyon ng Opisina ng mga Pagdinig na  
Pampangasiwaan 
Magkaloob ng walang-pinapanigang talakayan para sa  
makatarungan at independiyenteng kalutasan sa mga  
bagay sa isang propesyonal, episyente at malikhaing paraan, 
tinitiyak ang makatarungang paraan at iginagalang ang  
dignidad ng lahat.

Narito 
kami upang 
magkaloob 
ng mga 
makatarungan 
at walang-
pinapanigang 
kalutasan 
para sa mga 
Pagtatalo sa 
Espesyal na 
Edukasyon



Makatarungan at Walang-pinapanigan
Sa ilalim ng batas, ang mga estudyateng may kapansanan 
ay may mga partikular, iginagarantiyang karapatan sa isang 
libreng angkop na pampublikong edukasyon (kilala bilang 
“FAPE”). Kapag nagkaroon ng pagtatalo sa pagitan ng mga 
magulang at mga distrito ng paaralan tungkol sa edukasyon 
ng isang estudyanteng may kapansanan, ang isang walang-
pinapanigang ikatlong partido ay madalas na kailangan upang 
tumulong na lutasin ang pagtatalo. 

Sa California ang Dibisyon ng Espesyal na Edukasyon ng 
Opisina ng mga Pagdinig na Pampangasiwaan ay gumaganap 
ng tungkuling iyon. 

Ang ating mga hukom ng batas na pampangasiwaan ay lubos 
na sinanay, makaranasang mga propesyonal sa batas, may 
malawak na pagsasanay upang dagdagan ang kanilang pag-
kaunawa sa mga masasalimuot na isyung bumabalot sa mga 
bagay na may kaugnayan sa espesyal na edukasyon.

Ang ating hangarin ay tumulong na lutasin ang pagtatalo sa 
pagitan ninyo at ng distrito sa pinakamabilis at pinakamadal-
ing paraang posible..

Sa sandaling maiharap ang paghiling ng pagdinig, ang 
unang hakbang ay pamamagitan. Ang aming mga bihasang 
tagapamagitan, na mga Hukom din ng Batas na Pampangasi-
waan, ay tinitipon ang bawat isa at tinatangkang magkaroon 
ng kalutasan na katanggap-tanggap sa bawat isa. 

Sa maliit na porsiyento ng mga kaso kung saan ang isang 
kalutasan ay hindi matatagpuan sa pamamagitan, ang isang 
buong pagdinig ay ginaganap sa harap ng ibang Hukom ng 
Batas na Pampangasiwaan, na nagpapasiya sa pagtatalo at 
naglalabas ng pangwakas na nakasulat na desisyon.

Pagtugon sa lahat ng mga isyu 
Ang Dibisyon ng Espesyal na Edukasyon ng Opisina ng mga 
Pagdinig na Pampangasiwaan ay humahawak ang lahat ng 
mga pagtatalo sa espesyal na edukasyon sa pagitan ng mga 
distrito ng paaralan at mga pamilyang may mga batang may 
kapansanan. Kabilang sa mga pagdinig ang:

•	 Pagiging Karapat-dapat sa Espesyal na Edukasyon

•	 Karapatang Magtaya ng Distrito ng Paaralan 

•	 Independiyenteng mga Pagtimbang na Pang- 
edukasyon

•	 Disiplina ng mga Estudyanteng May Kapansanan

•	 Ang Karapatan ng isang Estudyanteng may Kapansanan  
sa isang Libreng Angkop na Pampublikong Edukasyon 

Ano ang kasunod na dapat ninyong gawin 
kung mayroon kayong pagtatalo sa espesyal 
na edukasyon na hindi ninyo malutas
Kung kayo at ang inyong distrito ng paaralan ay may isang 
Pagtatalo sa Espesyal na Edukasyon, maaari kayong kumuha 
ng detalyadong impormasyon tungkol sa paraan sa ating  
manwal ng gumagamit na may pamagat na: Pag-unawa sa 
mga Angkop na Pamamaraan sa Espesyal na Edukasyon sa  
Opisina ng mga Pagdinig na Pampangasiwaan. Makukuha 
ninyo ito online sa http://www.oah.dgs.ca.gov, o maaari 
ninyong tawagan kami at magpapadala kami ng kopya sa 
inyo. Ilagay lamang ang inyong wika kung makakatulong  
na tumanggap ng manwal sa inyong katutubong wika.

Kung may mga katanungan kayo tungkol sa aming angkop na 
paraan ng pagdinig o sistema ng pamamagitan, tawagan po 
lamang kami sa (916) 263-0880. Ang aming mga tauhan ay 
sasagot sa anumang mga katanungan ng isang magulang o 
distrito tungkol sa pamamaraan.

ITO PO ANG  
OPISINA NG  
MGA PAGDINIG 
NA PAMPAN-
GASIWAAN.

Narito ang ilan sa mga bagay na nakakatulong na gawing  
mas madali ang paraan ng paghawak sa isang pagtatalo:

Isang nakatalagang tauhan
Sa simula ng inyong kaso, itatalaga sa inyo ang isang  
tauhang malawak ang kaalaman upang sagutin ang inyong 
mga katanungan. Habang ang ating mga tauhan ay hindi 
makakapagbigay ng payo sa batas, sila ay makakapagbigay  
sa inyo ng pangkalahatang payo tungkol sa matagumpay  
na pagpapatuloy ng paraan.

Mga lugar ng lokal na pulong
Lahat ng mga pulong at pagdinig ay ginaganap sa isang 
lugar na makatwirang maginhawa sa mga magulang. Ito ay 
nagpapabilis sa paraan at nag-aalis ng oras at gastos ng 
paglalakbay.

Gamitin ang inyong katutubong wika
Maaari ninyong isumite ang inyong kahilingan para sa maka-
tarungang paraan ng pagdinig sa aming opisina sa inyong 
katutubong wika. Isasalin namin ang inyong impormasyon at 
ihahanda ang inyong impormasyon. Kung kailangan sa inyong 
pagdinig, bibigyan kayo ng isang tagasalin ng wika.

Pagkatawan
Maraming taong kumakatawan sa mga sarili sa paraan ng 
pamamagitan at pagdinig. Ang iba ay gumagamit ng abugado 
o isang tagapagtaguyod na hindi abugado. Ang isang listahan 
ng mga tagapagtaguyod at mga murang abugado na may 
karanasan sa lugar ay makukuha sa web site na nakalista sa 
itaas o maaari kayong tumawag sa aming opisina at humiling 
na ipakoreo sa inyo ang isang kopya.

Mga Reklamo Ukol sa Pagsunod
Kung naniniwala kayo na may mga isyu tungkol sa kung 
paano hinahawakan ng distrito ng paaralan ang inyong  
mga inaalala, maaari kayong makakuha ng karagdagang  
kaalaman tungkol sa paghaharap ng reklamo ukol sa  
pagsunod sa Kagawaran ng Edukasyon ng California. Para sa 
impormasyon tumawag sa (800) 926-0648, o bumisita sa  
http://www.cde.ca.gov/sp/se/qa/documents/cmplntproc.doc.

Pagpapadali  
sa proseso


